
Tanfust n tgmart  
issun iman i hëu wartasa  

nna tt issëmin s tmara n twuriwin  
allig tggami tskkr d afriwn  

tayll tkk ignwan  
ad trzu tilelli d uzarug. 

 
 
 
 
 
 
 
 
 
 
 
 
 
 
 
 



 

 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 



 

Sg may tsul tmççiy tgmart inu ay da ttasi 
agåa iççayn vf tadawt nns. Tusi agåa inu ar 
ttasi awd win mddn n ivëm. Ur tufi asgunfu, 
tla tawuri s yiä d wass, tagrst amm 
unbdu, tabarda ur da tteffev tadawt nns. 
Wnna iran ad ikrz igran yawi tt ad as tnzv 
imassn, wnna iran ad içä azmmur nv ira ad 
yasi ca n wagåa iççayn, irçm as yawi tt. ca 
n tikkal da tt ttawin bla ad iyi t inin. Ifka 
tt wa i wa, assa amm uskka.  Txdm tgmart 
tgllint inu i kuyan !  

Wnna iran ad izdm ikccuän nv ira ad 
issktr islli, nv ira ad ismutty lvbaë nns 
nv uïïub nns yawi tt tgllint. Wnna iran ad yagm 
aman nv ira ad tt iniy vr ca n tmazirt yaän, 
tagmart inu txdm i ku yan. 
 
Ur djin as nniv I yawd yan uhu! Tga tadawt nns 
tifidi ar ttddu aha s idammn. Ur djin 
tffiv tbarda tadawt nns. Tkka vur mddn 
akæ g urwa, ur da ttdjawan vursn awd alim 
d tmçin. 

Llan mddn nna da as irçmn, awin tt, ur ssinv 
akæ ma ran ad asn txdm. Ur da ttisinv 
mantur ay tt iwin d mantur ay tt d ruran… 
rçm I tgmart qqn tagmart tga tgllint amm 
lamant ur da tsfuççuä ur da tkkat s 
tiqqaë. 
nkk giv amm ka n ccmata war ul. Ur ssinv ad 
iniv uhu I mddn. Wnna yi tt ittrn iniv as vas 
ad as irçm yawi tt, allig tncf tadawt nns 
amm uqbu n tkwutt vf ikka wasif, fëvn iäarn 
nns ar tterjdil tddu aha ããapt nns s akal. 

Tifidi g tadawt, tifidi g ugrä, tifidi 
g imzgan. Wnna tt yuwin ad as txdm ar tt 
ittqqs s ixtran d isnnanen allig da ittddu 
aha ugrä nns s idammn. Illa yas uvzzal vf 
ixf d tadawt ar ttddun wanzarn nns aha s 
tidi n tmara. ur da ttqima ad tsugnfu 
mqqaë digs laç, mqqaë digs fad mqqaë 
da tspizun nv as ifëv uäar s mkëäul n 
twuri. Vas ad tkmml vur wa yawi tt wayä 
ur issin awdyan is tettca nv ur tettci, 
txdm tgllint aha ur da ttqima. 

tvza ibrdan g idrarn n tmazirt, 
ibbi wul nns s wagåa as illan aha vf 
tadawt. Tifidi ar ivãan, tanikt tuli 
tasila n iäarn nns.  Mmr tssin ad tsawl 
tgmart inu is da trggem tudrt 
tamarçagt nna s ssuv ssun as tt mddn n 
tmazirt...  

Yan wass, llig tsul tmççiy tgmart inu, 
iffv tt d wawal tnna yi: 
-  ad ur iyi tggard tabarda hat sulv 
mççiyv ! ëbbi pawl vifi cwiya. ma yhdak 
ëbbi yawi k id g ubrid n ããwab, ad ur 
iyi ttadjat ad xdmv vur awd yan, han mddn 
ur vursn tasa vf lbhaym! Ad ur vifi 
yttasi awd yan agåa nns. Adday mqqurv 
cwi, ad k ssufvev I tmara, ad k kksv g 
ufus, ad k ttasiv ar k ttawiv vf tadawt 
inu vr dinna trid, ad ak awsv adday 
twssird. Nkk  ara yg iäarn nnk. Vas thlla 
digi cwi ad dik tthallav ugar! 

Giv amm is sllav I uynna yi tnna tgmart. 
Maca, ckkav g imzgan inw. nniv gri d ixf 
inw: 
-  waqila tigmarin d lbhaym ur qqimint da 
sawalnt sg luqt n ssydna nup! mqqaë vursnt 
ils, Tigmarin ur da sawalnt! Ur djin sawlnt 
tgmarin vas g tnfusin n zik. Maca, mqqar 
akæ s tidtt iyi tsawl, ur vurs ma yi 
ttini! mav ma mi d ixlq ëbbi tigmarin vas 
ad xddmt g igran d idrarn ar ttasi agåa 
n bnadm ar snaynt id bab nnst awin tn vr dinna 
ran?  
Ar ttxmmamv, ixf gr ifassn, tawngimt tzla 
s wawal n tgmart inu. Cwi nniv gri d ixf inu: 
- ur d yudji ëbbi ad ssxdamv tagmart 
ku yass ar tt ttggav g tmara ar txddm I 
vur mddn. Ilaq ad vifs ssfsisv cwiya 
tawuri.  
Zrin isgåasn, ur djin illi wass g tusi 
unfus ad tsgunfa cwiya. Vas Tamara aha, ur 
djin tsfuççä ur djin tuti s tiqqët ur 
djin taåi tawuri. Zrin isgåasn, Ur djin 
yad tsawl, Aynna s fkiv ar t ttetca, tuny aha 
ixf ar txddm.  
Yan wass, nlla nkk ids da nkrrz g igran, ar 
tnzzv imassn n tkrza sg yili n wass allig 
tvli tafuyt. Tëmi tgllint! Tadgåat,  

sskcmv tt vr aëpbi n lbhaym, fkv as ca n 
walim d cwiya n tmçin. cwiya, tbëëm d 
vuri tnna yi: 
-  ay amxluq n ëbbi ! nkk hat ur giv 
ttraktur nv abilduçir ad kkrzv igran 
nnk d win mddn. Mc tvald is giv ttraktur 
hat lmaçuä ay xããa ad iyi tikkid maci 
alim!  

Bhäv ! ikcm iyi siwëiv d tawda 
tazgzawt. Igåz d digi yan wasif n tidi 
iãmmiän ar ttrgigiv. Dduv vr tasga n 
walmssi ar ttxmmamv. Nniv gri d ixf inw: 
-  waqila vas yiwi yak d ëbbi is tsawl 
div tgmart! Acku, tigmarin, mqqar vursnt 
imi d yils hat ur da sawalnt. Maca mqqar 
akæ txdm ma yla wassa g igran ar tkkat 
tamara allig tvli tafuyt, hat ur da ttaæint 
tgmarin d tmara ! Lbahaym ixlq tnt ëbbi 
ad xdmnt. Mav nkk ay ran ad inzv imassn 
krzv igran? Mav is iy fka ëbbi ifaddn 
amm winns? Tsawl nv tqqima, Awal nns nkk ur as 
viyv, ilaq ad txdm tzziär I tmara vifs 
yaru ëbbi.  
Ur I yiwi yiïs iä nnav. Qqimiv rçmv alln 
inw allig d yuli wass. Gådv ad vifi d 
tkcm tgmart ar iyi tsawal div. hat iviy 
ad iyi ifst wul nv yuylel loql inw, ur iyi 
t id ittrara awd ljawi n sidi buyoqub !  
Tifawt zik, vas tuli d tafuyt, aggv n 
tagmart g uëpbi n lbhaym. Tlla vas da 
ttddu ar ttavul ur digit tt tuwi. Nniv as : 
 - Tifawin a tagmart inu ! cchatt  inu assa 
ur txddmd vur awd yan ! vas qqim ad 
tsgunfad ! ibbi wul nnm a tigllint allig 

tvuld da tsawald amm bnadm ! Sg ma km id 
iffv wawal, hat viyv akæ ad am ommrv yan 
ubrrad n watay fkv am avrum g tlla tadunt d 
uçalim. Vas rçm i lhmm assa ur ad tasid 
tabarda.  
 
 
 
 
 
 
 
 
 
 
 
 
 
 
 
 
Usiv aglzim inw ffvev s igran. Maca ass 
nnav, iddan div ca g ayt tmazirt, iëçm I 
tgmart yawi tt ad as txdm g igran. Mmr 
lliv g taddart, hat wllah ur tt ittawi, 
yufa yi n lpal g igran! Fkiv as awal I 
tgmart inu, maca ur as baäv. 

Izri usgåas yaän, ur djin iyi tsawl 
tgmart, Tlla tgllint vas da txddm tqqn imi 
nns. Tmmv aha tbarda vf tadawt nns s tidi. 
Ur yad ktiv awal nna yi tnna, maca ssnv is 
iyi tsawl yan wass ar digi tssutur ad 
vifs ssfsusv tiwuriwin d ur tt ttadjav 
ad txdm vur mddn. 
Yan wass, sllav is da ttddun mddn vr 
adrar n wudadn ad d awin taëubiya d 
ildjign iwravn, asafar n cigan n tmuäniwin 
issëçign tudrt I mddn n tmazirt.  

Nniv gri d ixf inw: 
-   yuf mmr ddiv ad d kkv adrar n wudad, 
ad tffv tgmart cwiya advar, ad tsgunfa g 
twuriwin n tmazirt awiv d tuga tawravt i 
mddn n tmurt, han amata digsn igllin invat 
waïïan.  
Kkrv tifawt zik, ssktrv I tgmart 
tivawsiwin inw munv d ubrid. 
Kud ttgafayv i wasif, ittqqn wudm n yignna, 
ar ittili usmmiä. Mqqar lsiv ajllabi n 

taduïï, asmmiä yuwä n adif n ivsan inw. 
Adfl ydla tisgåin n ivzran, yuval akæ 
udrar d amllal.  
Mqqaë tëmi tgmart ur tzäar ad tbdd, da 
tt nzvev s izikr ar vifs svuyyuv ar 
adday div da ttddu, kkv datas ar as 
sskanv abrid. 
Asif ivzzif, ivbula nns llan n gr ignna d 
wakal! Dffiri, tagmart da tggar iäarn 
dinna g tn kksv. Tasurift tdfar tayä, tizi 
tsskn d tayä, allig n uwäv Talat-n-wudad.  

kkawn ifaddn inu, tamç iyi tawla, ur yad 
zmirv ad rnuv tawada. Tbzg tdist inu zun 
d ayddid, uvaln ifassn inu d izgzawn s 
usmmiä. Asafar n tmuäni inu illa n g wakal n 
iwrin i Tizi-n-wudad, tasga n uglman amqran. 
Akal yswan s dammn n imksawn, ur nniv ad 
uvalv ar adday ufiv ansa g illa.  
Tagmart istv wul ns, tëmi aæd nttat. Da 
trzzu ma g tggar iäarn gr islliwn idla 

udfl ar ttkka tasga i imdwan n waman d waluä 
ad ur as yamç iäarn. Yurgu yas d yils, ar 
d ttfvn irugga sg wanzarn ns zun d aman ynwan 
sg uvnbu n umqrac. Mqqar da nttbdad ku 
tikklt ddaw ka n waddag ar adday nswunfa 
tawv tgmart g tuga taquëaët d ilmutn 
iwravn n ubrid, inva tt laç acku tnnum ilammn 
d tmçin.  

Ur illi vas nk g idurar. Mqqar tlla 
tgmart, ar as sawalv kra n tikkal s 
uvuyyi, tnva yi tvufi n warraw inu d 
tin imddukal... mqqar da sawalv i 
tgmart, ur tggami ad iti trar awal 
nniv as : 

- yak vas ussan ddiv ay tellit da vifi 
tallat, iwa hat iwiv km id ad tgunfad 
cwiya g udrar n wudadn, iwa saw iyi ! 
ttggami ad iyi trar awal, Ar ttkksv i 
yiman inu tawda s izlan d tmawayin n ayt zik, 
ar sttuv tamara n twada d trgagit n 
usmmiä. Ig isuä imik n uzwu, da yttasus 
udfl sg isæla ar yddal tivarasin n dati.  
Adfl d uzwu, ibbi usmmiä adif n ivãan 
inw. 

Adfl ar afud, tadist n tgmart tmmv. Kra n 
tikkal da ttagi ad ttddu ar tt nzzvev s 
izikr n imi ar nttmmnzav ar adday tssn i 
sur as illi vas tawad... Maca tuval tnnum, ar 
ttmun d ubrid as gzziv datas. 
Kkv datas ar nttddu... 
Ur da ssflidv vas i waman da ttvrviën g 
wasif d tsila n tgmart gr islliwn n oari. 
Tawngimt tllan g ignwan ar ttxmmamv. Ar 
nttddu ar nttddu! 
Cwiya ar ssflidv i wawal dffir: 

- Mav is ur yad ak t nniv! Hat adday tkka 
twngimt ignna ha is da ttrar amrwas n ca g 
ibbkkaän nna tgit! Mav is iwhn uynna da 
tsikkiyd d tmara xf imxluqn n ëbbi? Ur 
vurk tasa immtn dik yiman n usurf d uvuda! 
 
Gv amm is ur ssifliv i ca! Ur bëëimv ad 
içirv mayd isawln, Ar sxitrv asurif ar 
ttdduv. 
Ar nttddu ar nttddu! 
Ur yad ssinv ma g lliv, ar ttettuv aæd ma 
vr ddiv d mag d ddiv... Akal amajjgal 
yaggug udrar g n illa. Ivarasn dlan s udfl.  
Idurar n wudadn smmiän cigan, ur da 
ifssi udfl fllasn.  
ur llin imzdav ur llin ivëman, awd yan ur 
iviy ad iddr g wakal n udrar amajgal. Ur 
llin imggudja d imksawn izmrn ad iyi mln 
akal vr ddiv. Maca han a smmiä ddv 
isvarn adif n ivsan izmr ad iynv urta n 
iwiäv adrar amajgal. 
Ar d isawal div ca dffir! Hat ssnv isd 
tagmart, vas da ttggav amm is ur ssinv 
isd nttat! Acku sulv valv is ur llint da 
sawalnt tgmarin vas g zzman n siydna nup nv g 
tfusin n id ymmatnv… uhu! Da sawalnt ! hat 
yan cwiya div ad toawd ad iyi tsawl… 

maca tikklt ddv hat ad as gv tavamutt g 
imi ad ur yad taf ad t trçm. Nrnu cwi g 
twada tnna d: 
- ur da sawaln tgmarin vas g imzgan n bu 
umuttl. Mmr ur tugil twngimt nnk s ibkkaän nna 
tskkrd ur ad ttsfld vas I ëëpmt n 
ëbbi! Tfst ar nttddu. Ar ttqlv ad trnu 
awal allig ëmiv bëëmv afv tt n hat vas da 
ttddu tuny ixf gr islliwn d udfl. Ar 
nttddu ar nttddu... 

Amr ur tlli tgmart, ur zäarv ad ggarv 
akæd yiwt tsurift, maca da ttbëëamv 
içirv tt, yrnu d uzgn g tzmrt inw, asiv g 
uäar ar ttdduv. 
Dati, g ugmmaä yaän n udrar, yiwn ifilu n 
waggu yuli vr ignna allig yccar d isignw. 
Ur yad munv d ubrid, vawlv amçv azag n 
tgmart, bëëmv as aqëëu vr ansa sg d 
yttali waggu nnav.  
Gzmv asif, ar ttaliv adrar gr ivulidn d 
isæla allig n uwäv dinna g tlla takatt sg d 

ittkka waggu. Afv n yiwt taddart ar 
tkmmä! Bddv ar smuqqulv ivd ammas n 
udfl.  
 
Ur djin ssinv is tlla tmess ittavn aflla n 
waman ar assa. Aya lliv valv is ur illi vas 
g tnfusin n zik, tinfusin nna da ttalsnt 
tmvarin I warraw n warraw nnsnt tasga n 
walmssitn ku yiä. Assa, aynna da ttiçirv 
dati maci d tanfust, d tidtt. da ttannayv s 
walln inu, ur digs cck : timss da ttav vf 
waman, tirrgin ur xsint vf udfl, aggu yuli 
ig zund ifilu gr wakal d yignna. 
Nkk ikcm iyi ubhaä, ar ttrgigiv s 
usmmiä d tawda. Mayd id yuwin vr da? May 
riv ad digs sskrv? Adfl, ançar aluä d 
usmmiä! Maca vas da ttannayv timss n 
tfrrgant avuln iyid yiman tnaqqs digi div 
trgagit. 
 
Yiwt tråa tabrkant n waman tffv d sg ddaw 
taddart tggz ar asif... Aggu isul ittffv 
d sg ixwbyan n igudar ar ittali vr ignna. 
Adfl ur issxsi takat n tfragt nnav. 

Grv kra n tsurifin vr dat, ar qqarv s 
uvuyyi: 
- Ay ayt taddart! Awi azul fllawn! 
Yiwn ur d irur awal. Ar ttinigv akæ g 
tsgåin n taddart, ur llint tmitar n awd 
yiwn. Kcmv ar tivuniwin, ur dgsnt illi waäu 
n wulli... Maca tims tlla, aggu ykka ignna!  

ffvev, ar ttettiv i tfragt, ur ufiv 
timitar n awd yiwt tudrt. Ksuäv, maca 
anrvi n takat da yttkks targagit sg iäarn.  
Ur xmmimv, zwurv i tgmart nkcm ar agnsu. 
kksv fllas asktr, nmiliv vr takat ar 
ssrvav ifassn inu, ar ssuzwuv islsa 
vifi immvn. 
Avuln iyi d yiman, tffv iyi trgagit ar 
rgåln davn idammn g içuëan inw. Sfldv i  

tgmart ar ttvçaç ca, kkrv afv tt n tuny ixf 
g yiwt tvrart n tmçin illan g tvmrt n unwal ar 
ttawv.  
Ybbi digi wunfus tagl twngimt inu. Asiv d 
sg tmçin yiwt turawt, ar tnt ttiçirv g 
usidd, hat mqqurnt zun d ibawn! Tavrart 
tetkar. Ayn g ttawv tgmart akæd asgåas! 
Ar ttiniv gri d ixf inw: 
- Ur yad iy iddi ca, ur kkulv! Ig d ydda 
bab n tvrart, ar ttiçirv ma s as frruv! 
Agmv d talmqwract s udfl, ldiv d kra n 
tirgin sg takat, ar ssnwav aman. ffvev ar 
ttinigv g udrar kra n tuga yttggan aäu i 
watay inw.  
 
kksv d ayn d yqqiman g uvrum aqurar, ar t 
ttvzaçv. Ur yad kkulv! Laç ur ad iy inv! Ad 
nttccur nk d tgmart timçin n tvrart, a tnt 
ttvzaçv ar tnt zzrayv d watay. Zmrv akæ 
ad tnt krzv g udrar n wudadn, ar gmmrv 
tisærin g tagant...  
 
Adday d tffv tafukt, ad ifsi udfl, stvn 
d imvan n tuga tawravt. Ad smuttrv anbdu d 
ildjign, uvalv vr tmazirt inu.  
Tuga n imksawn...  
Ay ayd nnan mddn fllas!  

Zmrv akæ ad qqimv g tfragt, ar ttasiv 
izlan i tgmart inu ar d itti usgåas! Nkk ur 
zribv! Ur ttafav tafragt yufn ta g lliv! 
Nniv as g izli amzwaru: 
 
tanut n ddaw tisirt  
g issknd ugwlim azrg 
ag n iga ukrfa tamtunt 
yacck unaghiz n yirdn 
g wakuz d ilammn. 

ktiv d ipidas n zman g da ttqiman izlan ar 
d yali wass ar zzrint trbbao n upidus n 
ivrman s umata. Trçm d tvbalutt inu div s 
izlan n upidus. Zayd xmmemv cwi rnuv div 
nniv: 
ur djin tgraç awwrr 
mqqar digs tnngza tisnt 
ykker urwa g walim 
ar ittasi uzwu tirac 
g unnar g tsemmidt tidi ! 

vas kmmlv awal inu thzza d tgmart ixf, 
tasi d izli inw amzwaru: 
tanut n ddaw tisirt  
g issknd ugwlim azrg 
ag n iga ukrfa tamtunt 
yacck unaghiz n yirdn 
g wakuz d ilammn. 
 
Fstv ur yad viyn izlan add alin! Ggådv 
acku valv is vas da ttggav amm is as 
ssfldv da ttini ca! maca dvi hat tavul da 
ttasi awd izlan! Han aya yavul icqa! Hat tra 
tgmart ddv ad igi tsskcm ca! fstv ur 
da digi d ittali vas unfus. Mëëa mëëa da 
ttbëëamv ar adday tt annayv hat vas da 
ttfçaç d tmçin, avulv div ar ttxmmamv g 
uynna vifi yaru ëbbi. 
Cwi tbëëm div awal ar ttini tikklt iddv 
s uvuyyi : 
magh is iwhn yiçiä 
a wnna yugln s itran 
yasi tafukt s tuvmas  
g umda g rkkiçn waman ? 
 
wiyha nns hat mc tdda g ubrid ddv nv mc 
as ruriv awal hat tviy ad d tasi tikklt 
yaän igdm tbdd vf sin iäarn... yuf is ur 

as ruriv mqqaë vuri ylla ma s ttiniv. 
Fstv! Ar ssflidv I uvçaç n tmçin gr 
tuvmas n tgmart. Cwiya div tnna d: 
hey ! kyy nv kyyi! 
ivaln is n yëëça issgni 
g udmr n imnvi... 
uhu! nv wahi! 
adrar innurz sul anrvi 
tafukt digs tvli 
s usemmiä takatt txsi... 
 
Ar ttxmmamv div, nniv gri d ixf inw: 
- yuf mmr tudjit izlan d tmdyazt I yid 
babin nns. Ili kyyin vas d tnfust a  
g tllid. Adj izlan, hat ur yad da tn id 
içmmi uqëëu nnk. 
Kcmv ddaw uçnnaë inw ssufvev d yan ufus 
ad iëv ar ismraray aty gr talkunnact d 
lkas n dati. Ktiv d awal n tgmart art t 
smrarayv gri d ixf inw. Ggalv ur digi 
iggan wawal, nniv as: 
hay! kyy d nkæni ! 
n illan g yan yitri 
g tsul trdast n tzdgi... 
awriw a digs nrzu tasusmi 
ng n digs yat tgmmi 
waqila vf wakal d awzvi ! 

zzriv iä tasga n walmssi. Ur djin txsi 
takat! Ur djin as rniv ikccuän! Vas ivd 
da t ttawin waman sg ddaw tirgin, ar t 
ssufuvn g ixwbyan n wakal.  
Izli ydfar wayä, tiwnt tsskti yid tayä 
ur akæ qqinv alln inu iä nnav. Atay yrvan d 
izlan ar d yali wass! Tagmart tnsa ttawv g 
timçin, ybzg udis ns ydda ad ystv. Vas 
afçaç, tavrart datas tetkar!  
Yan cwi, ibbi uvçaç n tmçin, yili yan ifsti 
amm win isnäal. Tbëëm d vuri tgmart tnna 
yi: 

- Iwa hat ssuv ak tamssumant ay amxluq n 
ëbbi ! mcta n tikkal ay da k nniv hat ur giv 
uzzal ! hat awd nkk vuri ul ar digi rgåln 
idammn g içuran! Is tvald is ur da ttaæiv 
d tmara tabrrkant g da ttiliv ku yass? 
Yak uplv ak ttiniv ssfsus vifi agåa! cpal 
n tikkal ay da k ttiniv han tabarda tssëmi 
ul inw ar tsnwa tfidi tadawt inw. Iwa assa 
ay amxluq n ëbbi hat riv ad dduv ibrdan 
inw! Ak ihnna ëbbi! ddiv ad avulv s ignwan n 
uzarug d tlelli, ëmiv ticaf n tudrt n 
bnadm! Dvi çr may ttasin agåa nnk, ikrz 
igran nnk, içä azmmur nnk yagm d aman I tgmmi 
nnk! 
Ar ttddu ar ttavul g upanu, nkk tkcm iyi 
tawda vas ar digs smuqqulv. Ibbi digi 
wunfus amm umttin. Mmr ufiv ad iyi iãëä 
wakal yuf ad ssfldv I tgmart da tsawal. 
Cwiya tbdd, tbëëm d div vuri tnna yi: 
- han amuttl n tgmarin da ikkat! Ur ak baäv! 
Iwa dvi g tavuld twssird, ddu çr ma va 
k ittasin yasi tivawsiwin nnk. Ur ak baäv 
mc tavuld d amçluä ar tsukuttud vf uokkaz 
walu ma k yumçn afus! Ur ad tettud amuttl inw 
ar adday k idla wakal n isnäal. Ur ak 
baädv, ssuv ak tamssumant, Iwa ddu hat 
wnnav ay gan amuttl n tgmarin n ignwan. 

Ar tkkat s ixf ar ttddu ar ttavul g upanu. 
Adday tbdd, da yi ikccm ubhaä axatar, 
asmmiä d trgagit ddan ad digi ssufvn 
iman. Tsskcm digi tgmart tamuäni tamqëant, 
ågdv, ar ttqlv div ad tt d iffv wawal!  
Mqqaë ssnv is tsul div ad tsawl, da ttrv 
i ëbbi ad as ismunnë ils ar adday ur 
yad tviy ad tsawal. Awal nns ur yad as 
viyv, ssnv is as ssuv tamara, maca hat 
awd nkk swiv tt ids. Tccar av tmara n 
tudrt ur as baäv. 

Ur vifi izri yiä nnav allig druv iy istv 
wul. Ur qqinv alln inw. Iqquë intmi g imi nw 
ur viyv awd ad kkrv ad suv aman. 
ikcm d içinçr amzwaru n tafukt. Zik, nkrv 
ffvev, smuqqlv adrar yuval akæ d awrav! 
Ur ssinv amk! Adfl awrav? Ttuv div aynna 
iyi tnna tgmart s yiä ig vuri uynnav amm is 
vas tawargit. 
 
Vawlv ad çëv bëëa, afv n akal yssmvi d 
tuga n imksawn! Tgra d yad afriwn d 
ildjign! Afriwn d ildjign iwravn... Ur 
ssinv ma g lliv! Matta wya? Amk? Aäu n tuga 
da yttnyuddu g udrar, tizizwa ar ttetti 
vf ildjign, maca mani adfl? 

Aggu isul yttali d sg tgmmi, tagmart tuny 
ixf g tvrart. Ar tdduv ar d ttuvalv gr 
tfragt d udrar awrav. Tafukt tssëv akal, 
ar dgs d ttalin irugga d waäu n waluä. Aäu n 
wakal, anrvi n tafukt d ildjign iwravn!! Aynna 
vr d ddiv aya, i ma sul ttetrv? Ad frpn 
ayt tmazirt s icimmu n tuga adday t çëan. 
Ur ad tqqim tmuäni nnav tamcumt itcan adif i 
ayt tmazirt inu. 
 Ar smutturv tuga d ildjign, ar sskarv 
tizdmin. kksv ayn mi tzäar ad t tasy 
tgmart. 

Sulv ar smunv ildjign, tagmart tffv d sg 
tfragt, tbdd dat udrar awrav ar 
tsmuqqul. Tavul imik vr dffr, tbdd vf 
iäarn imggura tftl i udrar s tazzla! Ar 
trgål allig ur da tt ttiçirv. Imik tavul 
d div ar dati tknu ixf ar ttawv g 

ildjign... Nk ur ukizv amya! Kcmv vr 
tfragt ar smutturv tivawsiwin inu.  
Nniv gri d ixf inu: 
- Ayn vr d ddiv ufiv t. Tuga d uldjig 
awrav usiv ten, içuran n tuga tawravt ad 
kksn tawla g urraw n ivrm inu.  
Ur yad isul may sskarv g Tizi-n-wudad. 
Ifuk ad uvalv vr tmazirt inu. Ayayd ntta da 
ittql!  Imaäunn da ttgannan içuran n tuga 
tawravt. 

ssufvev d tivawsiwin a tnt 
ssktrv i tgmart. Grv n alln vr ansa 
g tlla da ttawv, içirv n afriwn 
imqrann mvin as d g tsgåin! Vzifn 
as inzaän n wazag! Afriwn imqrann, 
iwravn! 

Ksuäv, trgig tasa inu, ur zmirv ad rnuv 
tasurift. qqimv s akal, udm gr ifassn ur 
ssinv tizwiri d tgira n tmacahut inu! 
Imik tbdd tgmart vf iäarn inggura, 
tsmctg afriwn d wazag tayll tkk ignna! Ar 
ttini: 
- iälli akarif n wakal, assa azarug n ignwan ! 
qqim g laman a h¨ëu wartasa! iälli akarif n 
wakal, assa azarug n ignwan !  

Ur djin uæiv d tmuäni n twngimt ar 
assa ! ur djin ssinv is llan dnub n 
lbhaym ar assa. timlellay umçnt 
iyi ar itteti ixf inw zund 
tisirt!  

Nniv gri d ixf inw: 
- Amk? Tagmart inu tuylel? Tga afriwn?! 
Iälli tlla tsawal, ar digi  
tssutur ad fllas ssfsisv tawuri, assa 
div hat tuylel tkk ignna!! Matta uya vifi 
yaru ëbbi? Is vas nkk ay ssxdamn 
tagmart? Mav allig ur djin tuylil I yawd 
yan ? 

Mmr iyi inni ka hat da ttaæint tgmarin d 
tmara, ar sawalnt adday vifsnt tussa 
twuri, ad as iniv tikrkas. Maca, çëiv s 
walln inw, ssfldv s imzgan inw. Ur yad 
digs cck ! tigmarin da sawalnt ar ttaæint 
amm nitnti amm bnadm. Kksv cck is ur yad 
tgi tawargit n yiïs, s tidtt uæiv ar 
ttiçirv tagmart inu da tsawal ar ttaylal ! 

Smuqqlv tagmart g ignwan, ar ttaggug 
allig tga zun d agäiä, ar ttmçiy 
allig ur da tt ttakzv... Tuyll tgmart 
tadj iyi d g wakal. I may ttgav I 
zzman inu dvi? Imggudja ur llin, ur 
ssinv is ad afv abrid inu xs nkk nv 
uhu.  

Ar ttqlv vr tgmart allig ëmiv! izri 
wass, izri yiä, tagmart ur tlli! Ur 
illi vas asmkti n uvzaç n tmçin gr 
tuvmas ns.  
Tudja yi d tgmart tayll!  
Aya ssinv is ad ijëu ka n wass! Ssuv 
as tamara tabrrkant I tgmart. Sg may d 
yuli wass ar tvli tafut nttat vas da 
txddm… mav is tga traktur? Tssu yi 
tamssumant, tsawl iyi ugar n kraät 
tikkal. Assa hat istv wul nns tgllint 
tkk ignna ad digi tgunfa tsgunfu g 
tmara n mddn n ivrm. 
Adday tussa tassast vf umxluq n 
ëbbi hat da isskar tizmmar nns, 
ismun ivalln nns ar adday iëçm tassast 
vifs illan. Tagmart inu tddr vuri g 
tmara tabrrkant, adj tt assa ad trzu 
tilelli d uzarug g ignwan. Mmr ufiv 
awd nkk ad ssgmv afriwn äfurv tt vr 
ka n wansa yaän n yignna. 
 
Ass wis sin, sskrv yiwt tzdmt 
tamççant n ildjign.  Asiv g içuëan n tluva 
aynna mi viyv, grv tivawsiwin  

inu g yiwttcimmut mi zäarv ad tt 
asiv, assv arkasn inu, grv 
tacimmut vf tadawt ar ttdduv. Gzv 
d ubrid ysslkamn ar asif.  

iqqn div wudm n ignna, tacck tafukt, ar sttvn 
wusman. Sulv urta gzimv asif, ar yddal 
udfl div  adrar. Ukiv d usmmiä, ktiv d 
tamara n ubrid. Ggzv ar asif munv d waman 
ns vr tmazirt. Ifilu n waggu isul ittali d 
sg tfragt n Tizi n wudad.  

Zrin isgåasn, tbddl tudrt inw, ur yad 
da krrzv ur yad da srwatv ur yad da 
ttasiv lvbaë s igran ur yad da ççaäv 
azmmur...  
Sg wass tuyll tgmart inu, ur yad da digi 
isqsa awd yan g ayt tmazirt. Ikcm iyi d 
ççlä d tmara taddart allig trçag tudrt 
inw. Wnna mi qqisv tanfust n tgmart ar 
ittããa ig iyi d amm umoäur cck g wawal 
inw. Maca,hayyi assa da frrug izmaz n 
gartudrt as ssuv i tgmart inw. 

Tssu yi tgllint tamssumant. Tupl iyi ttini 
ad vifs ssfsusv agåa d twuriwin. Tuwä 
llig iyi t tnna s imi nns. Maca nnk ay gan 
ccmata warul wartasa. 
Han dvi g ur vuri tqqimi tgmart, kcmv 
awal d tudrt inw. Mani imddukkal lliv nna 
vuri yttkkan? Mani taäfi n wawal nnsn adday 
ran ad digi ssutrn tagmart? 

Dvi g ur vuëi ca, ar ttduv s lpfa amm 
umoäur, mmdn gan ammi ur iyi ssinn, wnna di 
yçëan ibëëm ixf nns ig amm is ur iy yannay! 
 
S tidtt, tagmart ixlq tt d ëbbi ad 
ttasi bab nns ar txddm. Maca ilaq ad 
txddm vas aynna mi tviy. Adday tupl, 
iqqand ad tsugnfa, ilaq ad txyyë g tmçin. 
Ma adday tmqquë cwi, ixããa ad tamç 
lantrit nns tqqim vas da ttetti ar ttawv g 
ulmu n yigran. 
 
Nniv gri d ixf inw: 
- qqim g laman a tagmart inu! Ssirmv am 
tudrt içiln g ignwan n uzarug d tlelli. 
Sstrv gigm ad iyi tssurft vf gar 
tudrt nna tzzrid idi. Pmdv as i ëbbi 
llig ur iyi tmmut g ufus s tmara n 
twuriwin! Ma nkk, hat sg wass g iyi 
tudjid, ay tuf lmut tudrt inu. Ssurf iyi a 
tagmart inw ! 

Tmda tnfust n tgmart n hëu wartasa. Tagmart 
idjiwn tamara allig tëmi tskkr d afriwn 

taylel vr tlelli d uzarug n ignwan. 
 

 
 
 
 
 
 



 

 
 
 
 
 
 
 
 
 
 
 
 
 
 
 
 
 
 
 

 
 
 
 

 



 

 
 
 
 

Amawal 
 
 
 
 
 



 



 

Aålim : abïïan. Ahiäuë n lbhimt. 
Aäu: rript.tinzar ay da yttaæin d waäu. 
Aåzzal : Aynna ur ivzzifn. aquäaä 
abavur :  Tumrt        
Abilduçir:  turaft tamqrant s da nqqaz akal d islli. 
Abrid : avaras. Asgut nns ibrdan nv ibrin. 
Açnnaë : aslham. Llan win as iqqaën abënus. 
Actal  :  ulli          
Adf : kcm. 
Admr : tazmrt, tadusi, dat n tvawsa. Admar/Idmarn.  
Advar : ansa, idgg. Tadvart da tt nttini i trqqiot. 
afëap  :  Amdaz        
Agåa: lpml iççayn nna ttasint lbhaym vf tdiwa nnsnt. 
Agåmmaä: tasga yaän. Amdya: asif vurs sin igåmmaän. 
Agg vf: kk d afflla nns ad t tannayd. 
Aggu : lgaz nna da d ittfvn adday da ttavn ikccuän. 
Agm : awi d aman. Tugm d aman sg tvbalut. 
Agrgis : aynna illan gr ivsan. 
Aïïan : iv-n-ka. Tamuäni. 
Akæiv : smhsisv. Akæiv d usmmiä g ivãan inw. 
Akarif : arggal. asqqun, aynna s nttqn. 
Akttuy : Aktay, aynna d nkti  
Akud : Azmz, imir 
Akuz : iv-n-ka abrrkan ittilin g irdn. 
Akz : nçu, kks cck, çë. Amdya: izri dati ur t ukizv. 
Alim : ivudda n yirdn d ittqiman adday nsrwt.  
Allav : alili n ixf. 
Almssi :  advar g da nssiviy timssi ar digs nsnwa. 
Almu: tuga tazgzawt. Amdya: almu g da ttawvnt wulli. 
Amaäal :   dduniyt      
Amajgal : wnna yllan vr aflla. Ur igi amazdar. 

Amarir : Wnna ittirirn. Sg wurar. 
Amata : akk. Amata n mddn ssnen tamazivt. 
Amçluä : wnna tnva tmara ur vurs ka. 
Amdaz  :   afëap        
Amksa : wnna ihääun ulli adday da ttawvnt g umrdul. 
Ammas : tuççumt. 
Ampzun : amvbun. 
Amqëan : axatar, akswar. 
Amttin : wnna immutn. Tamttant tga tt lmut. 
Amud  : ifsan        
Amuttl : tazdayt, ttaboa. Amdya: wartasa iwta t umuttl n 
tgmart. 
Amzwaru : wnna ur igin amggaru, amnzu. 
Anaviz : laïë. Yuccka unaviz nns, ur nssin dinna ikka. 
Anbdu : ayurn n usgåas g da ittili unrvi. Ar t nttini 
awd i uynna da nttasi adday nmgr, lvlt. 
Angmar  :  Wnna igmmrn, asyyaä     
Anrvi : lhma. 
Anwal : aozib. Tivuniwin g da nssnsa ulli. 
Apanu : lbit. Apanu n walim, apanu n inbgiwn… 
Apidus : apwac. Adday tlla tmvëa, da ttgan mddn 
apidus ar ttinin izlan ar ttavn tazrzakkiyt..  
Aqëëu : ixf, agayyu. Amdya: iqqur as uqeëëu. 
Arkasn : idukan. Aynna nlssa i yäarn. 
Arwa : adday nmgr, da nttawi irdn s anrar ad t nsrwt. 
Arwa adday vifs nsikk lbhaym ad ibädu walim d 
yirdn. 
Asafar : aynna da ttetcan nv da t ssan mddn af ad jjin g 
ka n tmuäni. 
Asfuççä : adday da tssrgigiy lbhimt tadawt nns ar 
tkkat s iärn nns imggura. 

Asgunfu : rrapt. Adday nëmi da nttqima ad nsugnfa. 
Asidd: tifawt, tafatt. 
Asklu: addag. Asklu n uzmmur, win tazart… 
Asktr: aynna ttasi lbhimt. 
Aslham : açnnar nv abënus. 
Asmkti: adday d ktiv ka n tvawsa. Oqqalv as. 
Asmmiä: aqraf n tgrst. 
Avaras: abrid. Amdya: iga bu yun uvaras. 
Avuyyi: avuwwt s tuvct tamqëant. 
Avzzaf : Aynna ur igzzuln. azgrar 
Awra : addu d. ack id vr da. 
Aws : oawn, fk afus. Amdya: aws as g twuriwin nns. 
Awv : ttc, adday nsawl vf lbhaym. 
Awzvi : aynna ur imkin ad yili. Amdya: ira ad issiv 
timss flla n waman. Aya iga awzvi ! 
Ayddid : aäïïan n tavaïï g da nttgga aman. 
Azag : azzar ittilin g ugëä n tgmart nv ayyis. 
Azarug : tadrfit. Vur imuhav n tnçruft, da ittkka 
icirri vf kraät wanawn g tudrt nns: adday iskkr 
tuvmas (tadrfit), adday ixatr iviy ad yawl ibäu d 
lwaldin nns (tilelli) adday ira ad iffv tamazirt 
yili s uctal nns vas ntta d warraw nns (azarug). Dffr 
azarug da ttili timmuzva, drusn mddn tn ittawän. 
Azgn : amnaãf. (1/2) amdya: sin iga azgn n kuç. 
Azmmur : aqqayn av d yikkin zziyt adday tn nçäa. Nv 
addag n waqqayn nnav. 
Azmul : Tmatart   
Azul : ssalam s tmazivt. Azul fllawn. 
Azzl : rwl. 
Baäv : hkmv digs, tlla ddaw tnbaät inu. 

Bhäv : tkcm iyi tawda. Amdya: ibhd hëu wartasa 
llig içra tagmart da tsawal. 
Çäarv : viyv, zmrv. Amdya: ëmiv ur çäarv ad dduv. 
Cck : turda. (awaliw sg tutlayt taorabt) 
Çë : annay, olu, smuqql. Çë dat ar ur ttiçiëd dffir. 
Çë : wali, muql, annay. 
Cigan : bzzaf. Aïïas. Amdya: vuri cigan n twuriwin. 
Cpal : mcta. Amdya: cpah n isggasn aya tqqard? 
Cwi : imik. Cwiya.  
dduniyt :    Amaäal      
Fru : xllã. Amdya: ifra hëu wartasa amuttl n tgmart. 
Gartudrt : tudrt ur içiln. 
Ggafy : ali vr aflla. Amdya: ggafy i wasif ar aflla. 
Gmr : ãyyd. Tagmrt. Tagmart. 
Gr: srs vf, gr as tabarda, srs tabarda vf tadawt 
nns. 
Gziv : rcmv. Tagzzayt iga tt lucam n twtmin. 
Gzmv : bbiv. Amdya: tgzm asif ur tmmiv: tasaywalt. 
ibbi : izgr. Ibbi abrid s tazzla. 
Iburz  : Ur ikkukr, iorm.          
Içil : ihyya, ivuda, ifulki. Amdya: içil uynna inna. 
Içinçr : tafukt.  
ifsan     :  Amud        
Ifsi : yavul iga aman. Amdya: ifsi udfl n udrar. 
Ifssus : ur içay. Ur vifs issfsus tawuri. 
Ifulki : Ivuda, icna, içil. 
Igr : Akal g da nkrrz, igran n tmazirt. 
Iïs : taguni. Ïïsv, åniv. 
Ilammn : adday nçäa irdn, da t nssifif af ad nbäu awwr 
d ilammn. 
Iman : tanffut. Ssuv as iman: giv as tamssumant. 

Imarawn  : imawlan , lwaldin    
Imassn : iglzam s nttkkr akal adday da nkrrz. 
imawlan :  Imarawn     
Imggudja : Winna ikssan ulli nnsn ar ttnuyuddun gr udrar 
d uçavar. 
Immv : digs aman. Ibzg. Immv llig ibbi asif. 
Imvan : adday d tstv tuga g wakal. 
Imzdav : winna iddrn g tmazirt. 
Inig : rzu, qqlb. Aminig: wnna irzzun. 
Innurz : ira, ixs. Amdya: innurz digs ugar n uya! 
Intmi : tilufaç ittilin g imi. 
Inzarn : ixmmuyn. 
iorm    :  Iburz          
irçag    :   Ur Yaïfut        
Irugga : adday da ngåan waman, da d ttfvn irugga. 
Islli : açru. Islliwn. 
Islsa : aynna da nlssa. Iobanen. 
Isnäal : dinna g da nttadr i winna immutn. 
Issknd : iga yas tiddas allig t idwwx. 
Ivd: aynna d ittqiman adday yav ukcciä. 
Iwdan   :   mddn        
Iwhn : ishl. 
Izddig : Ur irki, sg tazdgi 
Izlan : Amarg nn da ttini g upidus. tamdyazt. 
Izmaz : aynna da nfrru adday nsskr ka n ubkkaä. 
Izri : ikka. Izri t, adday idda ur ids imun. 
Kcm : adf. 
Kkr : bdd , ad ur ttqimat. 
Krz : skkr akal adday nra ad ngr amud n imndi. 
Ksuäv : gådv. 
Ktiv : oqqlv, ur ttuv. 

Ldiv : jbdv. Nzvev. Ar ilddi awal allig ibbi gratnv. 
Lmaçuï : aynna da s nggar i lmuïur af ad ixddm. 
Lmut : tamttant. Adday ffvn yiman ca n umxluq. 
Lvbaë : tarfa n lbhaym. Da tt nattawi vr igran, ngr tt 
amm langri agaman. 
Mantur : managu, mlmi. Mantur ay dd idda ? 
Mcta : mcpal 
mddn  :  Iwdan        
Ml : sskn, ssont. Tinml tga tt lmdrasa. 
Mqqurv : xatrv, ur mççiyv. 
Niy : sg tanaka, ali aflla n ka. Niv tagmart, tusi yi 
tgmart vf tadawt nns. 
Nmili : aç, qëëb. Nmili d vuri: aç d vuri. 
Nyuddu : ddu tavuld d. 
Nzv : jbd. Ldy. 
oawn :  aws     
Qql : ggan. Izrb ur iviy ad iqql. 
Riv : xsv, bviv. 
Rkkiçn : xmjn, ccarn d uxmmuj. 
Rzu : inig, qllb.  
Skutt : atg vf. Iwssir ar iskuttu vf uokkaz. 
Slil : ssird. 
Sll : ssfld. 
Smctg : ssndu. Awi t trar t id. 
Smuttr : smun. 
Srwt : sskr arwa. Sikk lbhaym vf imndi. 
Ssëv : sshmu. 
Ssfld : ssvä, sll, smmo. 
Ssird : slil s waman. 
Ssirmv : ssitmv, da ttmnnav. 
Ssiwä : sslkm. 

Sskn : ml, ssont. 
Sskrv : giv. 
Ssktr : gr agåa vf lbhimt. 
Ssmvi : sxitr, ssmvur. 
Ssurf : samp. 
Ssutr : ttr digs.  
Ssuzwu : kks as aman.  
Sti : Xtaë, astay 
Stv : säiqqs. 
Surf :  samp.ru: all, gr d imïïawn. 
Swingm : xmmem. 
Taæutt : addag d ittkrn g tmizar irvan. Aqqayn nns 
rçagn art n ssxdamn g udbav n iålimn. 
Taåi : ur tri, ur txs. 
Tabarda : tarikt nna da nggar vf tadawt n lbhaym 
adday da txddm nv vifs neniy. 
Tacimmut : tazdmt. 
Taddart : dinna g nddr, tigmmi. 
Tadgåat : tamddit, azgn amggaru n wass. 
Tadxt : ddaw taytt. 
Taëubya : yat tuga da ttili g igran. Içuran nns ar tn ttgan 
mddn d asafar n siwëiv. Da tn ssnwant tutmin gnt issn 
ssbava taçgåavt i taäyät. 
Tagant : lvabt. 
Tagmart : tawtmt n iyis. 
Tagrst : ayurn n usgåas g da ittili usmmiä d udfl. 
Tamacahut : lqist, tanfust. 
Tamara : tawuri iggutn, ççlï. 
Tamawayt : izlan igzzuln vur ayt laïlas. 
Tamççant : tamctuht. Tnna ur imqqurn. 

Tamssumant : adday as d tkkid i ka n tvawsa tisgåin 
akæ, tnçid digs. 
Tamtunt : taxmirt. 
Tamuäni : iv-n-ka, aïïan. 
Tamukrist : Lmuckil (s torabt) 
Tamyurt : Aynna nmyar, aynna nennum. 
Tanfust : lqist, tamacahut nna da ttalsnt tmvarin tama n 
walmssi i warraw nnsent. 
Taquëaët : tnna g ur llin waman, ur tqqimi tazgzawt. 
Tardast : atig illan gr ikmz d uädaä mllv. 
Tarwla : tazzla. 
Tasga : tama. 
Tasurift : Adday da ntteddu, da nggar tasurift 
dffir tayä. 
Tasusmi : ifsti. 
Tavawsa : askkin. 
Tavëaët : taxnciyt n taäuät.  
Tavufi : da k tnqqa tvufi n ka adday ids tbäid, trid 
ad div t tiçird, amarg. 
Tavul : toayd, twrri. 
Tavuni : advar g da nttqn lbhaym. 
Tawada : tikli. 
Tawargit : targit. Adday nïïs da nttwarga. 
Tawda : abhaä. 
Tawla : tamuäni d ittawin timlellay d unrvi axatar. 
Tawngimt : loql. 
Tawuri : aynna nsskar, aynna nttegga, lxdmt. 
Tawwurt : lbab. 
tazdayt   :   Amuttl       
Tazdgi : dinna g ur llin irkan. 
Tazdmt : aynna tsmuttrd n tuga nv ikiccuän… 

Tazmrt : tirrugza. Zmrv, viyv, çärv. 
Tazzla : tarwla. 
Tëmi : tuhl. 
Tetkar : tommë. 
Tftl : tggafiy, tuly. 
tgraç : indm vf. 
Ticaf : isnnanen. 
Tidi : aman d ittåzn dignv adday irva lhal nv adday 
nxdm bzzaf. 
Tifawt : zik sbah. Ar t nttini awd i wassid. 
Tifidi : aoïïib nna da ittilin vf tadawt n lbhaym 
ixddmn kigan. 
Tikklt : lmëët. Da d ttali tafukt yat tikklt g wass. 
Tikrkas : tipllal. Wnna ur ittinin tidt da iskirkis. 
Tilelli : tidrfit. Azarug. 
Timitar : izmuln av isskann ka n tvawsa. 
Timlellay : adday da yttetti ixf s iv-n-ka. 
Timlsit : Aynna nlssa. Iobann 
Timss : loafiyt. Afa. Da ttili timss g takat. 
Tiqqar : titiwat s iärn imggura vur usrdun nv avyul. 
Tirac : asmuttr n imndi.  
Tirgin : aynna d ittfvn g ikccuän adday avn, qbl ad gn 
ivd. 
Tisirt : azrg g da nççad irdn nv azmmur. 
Tissgnit : tissmi, tasarut. 
Tiwnt : azgn n izli, ar as nttals g tmdyazt. 
Tamatart : Azmul, laïë.     
Tnngza : ur tkmmil. Ixããa tt ka. 
Tnnum : tmyar. 
Trçag : ur taäfut, irçag ulili. 
Ttiv : äuëv vf. 

Ttraktur : turaft tamqrant s da nkrrz igran. 
Ttuv : ur d ktiv. 
tuccka : adday tzla ur da tt nttiçië. 
Tumrt  : Lhna d ubavur        
Tuny : tsskcm ccil as. Tuny ixf g tvëaët, tsskcm 
digs ixf ar ttca. 
Turawt : tidiklt. Aynna ismuttr ufus. 
ulli   :     Actal          
Uplv : ëmiv. 
Usman : asidd ittin g ignna adday ira ad yili unçaë. 
Uzzal : lpdid. 
Vawl : ssdrf, fisao. 
Viyv : zmrv, çäarv. 
Vurs : dars 
Waqila : oniv, iviy as lhal. 
Wssirv : mqqurv g lomr. 
Xmmem : swingm. 
Yaggug : iorq, ibod. 
Yaïfut  :     Ur irgaç        
Ymma : Yu , mma, tnna yi yurun             
Yu :  Ymma              
Yurgu : igåz. Amdya: urgun as d imïïawn: da yalla. 
Yuylel : ikka ignna s wafriwn. 
Zdm : smuttr ikccuän. 
Zmrv : viyv, çäarv. Tazmrt tga tt tdusi. 
Zund : amm 
Zwur : g amnzu, ili d amzwaru. 

